
JISMONIY MADANIYAT O‘QITUVCHILARINI TAYORLASHDA ILG’OR XORIJ 

TAJRIBASIDAN FOYDALANISH 

 

Ravshan Mamatqulov 

Jismoniy madaniyat fakulteti Jismoniy tarbiya va sport kafedrasi katta o‘qituvchisi, 

Chirchiq davlat pedagogika universiteti 

Shaxloxon Abdumalikova 

Chirchiq davlat pedagogika universiteti talabasi 

Muharram Sherqobilova 

Chirchiq davlat pedagogika universiteti talabasi 

 

Annotatsiya: Ushbu maqolada oliy o‘quv yurtlarida jismoniy tarbiya talabalari guruhi 

uchun o‘qituvchilar tayyorlashda klaster texnologiyalaridan foydalanish masalalari ko‘rib 

chiqiladi. Klaster-modul usulini turli jismoniy tayyorgarligi bo'lgan talabalar guruhlarida 

qo'llash masalalari ko'rib chiqiladi. Annotatsiya; Ushbu maqolada oliy o‘quv yurtlarida 

jismoniy tarbiya talabalari guruhi uchun o‘qituvchilar tayyorlashda klaster 

texnologiyalaridan foydalanish masalalari ko‘rib chiqiladi. Klaster-modul usulini turli 

jismoniy tayyorgarligi bo'lgan talabalar guruhlarida qo'llash masalalari ko'rib chiqiladi. 

Tayanch iboralar: jismoniy tarbiya, jismoniy tarbiya, klaster tahlili, klaster, klaster-

modul usuli, turli darajalar, jismoniy madaniyat, jismoniy holat, selektsiya, tarbiya 

jarayoni. 

 

ИСПОЛЬЗОВАНИЕ ПЕРЕДОВОГО ЗАРУБЕЖНОГО ОПЫТА В 

ПОДГОТОВКЕ УЧИТЕЛЕЙ ФИЗИЧЕСКОЙ КУЛЬТУРЫ. 

 

Равшан Маматкулов 

cтарший преподаватель кафедры физической культуры и спорта факультета 

физической культуры 

Студенты; Шахлохон Абдумаликова 

Мухаррам Шерқобилова 

 

Аннотация; В данной стате рассматриваются вопросы исползования 

кластерных технологий в подготовке учителей группы студентов  физической 

културы в высших учебных заведениях. Рассмотрены вопросы исползования 

кластерно-модулного метода в группах студентов с разной физической подготовкой. 

Ключевые слова: физическое воспитание, физическая подготовка, кластерный 

анализ, кластер, кластерно-модулный метод, разные уровни, физическая култура, 

физическое состояние, отбор, образователный протсесс. 

USE OF ADVANCED FOREIGN EXPERIENCE IN TRAINING PHYSICAL CULTURE 

TEACHERS. 

 

Annotation; In this article, the issues of using cluster technologies in the training of 

children's physical culture teachers in higher educational institutions are considered. The 

issues of using the cluster-module method in groups of students with different physical fitness 

are considered. 

Key words: physical education, physical training, cluster analysis, cluster, cluster-

module method, different levels, physical culture, physical condition, selection, educational 

process. 

 

Oliy ta’lim muassasalaridagi o‘quv-tarbiya jarayonini modernizasiyalash, pedagog 

mutaxassislar tayyorlash tizimi sifat darajasini oshirishda o‘qituvchilarning kasbiy 

kompetentligini rivojlantirish, ularni sohaga oid zamonaviy kasbiy bilim, malaka va 

ko‘nikmalar bilan qurollantirish, ilmiy-texnik innovsiyalardan mustaqil ravishda, ijodiy 

foydalanish hamda istiqbolli vazifalarni hal qila olish ko‘nikmalarini rivojlantirish 

muhim vazifalardan sanaladi. 

Mamlakatimizning oliy ta’lim muassasalaridagi o‘quv-tarbiya jarayonini 

modernizasiyalash, pedagog mutaxassislar tayyorlash tizimi sifat darajasini oshirishda 

bo‘lajak o‘qituvchilarning kasbiy kompetentligini rivojlantirish, ularni sohaga oid 

zamonaviy kasbiy bilim, malaka va ko‘nikmalar bilan qurollantirish, ilmiy-texnik 

innovasiyalardan mustaqil ravishda, ijodiy foydalanish hamda istiqbolli vazifalarni hal 

qila olish ko‘nikmalarini rivojlantirish muhim vazifalardan sanaladi. 

O‘zbekistonda ta’lim tizimining asosiy ta’lim bosqichlarining o‘zaro mazmunan 

bog‘liqligi, uzviyligi va uzluksizligini ta’minlash; oliy ta’limda o‘quv jarayonini tashkil 

etishning ilg‘or pedagogik texnologiyalarini joriy qilish, bu borada o‘quv-uslubiy 

majmualar sifatini ta’minlash, pedagogik texnologiyalarni joriy etishda professor-

o‘qituvchilarning kompyuter va Internetdan foydalanish bo‘yicha savodxonligini 

doimiy oshirib borish; oliy ta’limning axborot-resurs va zamonaviy o‘quv adabiyotlari 

bilan ta’minotini yanada rivojlantirish; mazkur yo‘nalishlarda ilg‘or xorijiy tajribalarni 

o‘rganish oliy ta’lim muassasalari, xususan, pedagog kadrlarining faoliyat yo‘nalishlari 

tarkibini belgilaydi. 

Jamiyat o‘zining tez va chuqur o‘zgaruvchan tavsifiga ega bo‘lib, bunday 

o‘zgarishlar jamoatchilik tuzilmalari, jumladan, mustaqil davlatlar, shaxs va jamiyat 

o‘rtasidagi munosabatlar, demografik siyosat, urbanizasiya jarayonlarida ko‘zga yaqqol 

tashlanmoqda. Ta’lim ham global umumhamjamiyat tuzilmasining alohida tarkibiy 

qismi sifatida jamiyatda bo‘layotgan barcha o‘zgarishlarni hisobga olishi, ana shu 

asosda o‘z tuzilishi va faoliyat mazmunini o‘zgartirishi zarur. 

Ta’limning jamiyat rivojlanish sur’atlaridan ortda qolayotganligi, ta’lim 

jarayonida qo‘llanilayotgan texnologiyalarning zamonaviy talablarga to‘liq javob 

bermasligi haqidagi masala dunyo hamjamiyati tomonidan tez-tez e’tirof etilmoqda. 

Chunki ta’lim ham ijtimoiylashtirish vazifasini bajaruvchi sifatida jamiyatdagi 

o‘zgarishlar ortidan borishi hamda uning rivojlanishiga o‘z ta’sirini o‘tkazishi kerak. 

Biroq jamiyat rivojlanishi va ta’lim tizimi o‘rtasidagi munosabat murakkab 

ko‘rinishga ega bo‘lib, yuqori darajadagi jo‘shqinlik bilan farqlanadi. Ta’lim barcha faol 

va sust o‘zgarishlar ta’sirini qabul qilavermaydi, jamiyatda bo‘layotgan voqealarga esa 

o‘z ta’sirini o‘tkazadi. Ana shu nuqtai nazardan ta’limdagi o‘zgarishlar faqatgina natija 

sifatida emas, balki jamiyatning kelgusidagi o‘ziga xos rivojlanish shartidir. 

Ma’lumki, fan va texnika jadal sur’atlar bilan rivojlanayotgan bugungi kunda 

ko‘plab ilmiy bilimlar, tushuncha va tasavvurlar hajmi keskin ortib bormoqda. Bu, bir 

tomondan, fan-texnikaning yangi soha va bo‘limlarining taraqqiy etishi tufayli uning 

differensiallashuvini ta’minlayotgan bo‘lsa, ikkinchi tomondan, fanlar orasida 

integrasiya jarayonini vujudga keltirmoqda. 

Barcha davlatlar ta’limga imkon qadar ko‘p yangilik kiritishga intilmoqda. 

Bugungi yangiliklar ularga uyushgan, rejali, ommaviy yondashuvni talab etadi. 

Yangiliklar kelajak uchun uzoq muddatli investitsiyalardir. Novatorlikka qiziqish 

uyg‘otish, yangilik yaratishga intiluvchan shaxsni tarbiyalash uchun ta’limning o‘zi 

yangiliklarga boy bo‘lishi, unda ijodkorlik ruhi va muhiti hukm surishi lozim. Ana 

shunday dolzarblikdan kelib chiqqan holda, bugungi kunda pedagogikaning mustaqil 

sohasi – innovasion pedagogika jadallik bilan rivojlanib bormoqda. 

Ta’lim tizimida innovasion ta’limning asosiy maqsadi ta’lim oluvchilarda 

kelajakkka mas’uliyat hissini va o‘z-o‘ziga ishonchni shakllantirishdir. J.Botkin 

boshchiligidagi olimlar guruhi “Rim klubi” ma’ruzasida innovasion ta’limni an’anaviy, 

ya’ni “normativ” ta’limga muqobil sifatida bilimlarni egallashni asosiy turi sifatida 

tavsifladi. Normativli ta’lim “takrorlanuvchi vaziyatlarda faoliyat xulq-atvor 

qoidalarini o‘zlashtirishga yo‘naltirilgan” bo‘lsa, innovasion ta’lim yangi vaziyatlarda 

birgalikda harakatlanish qobiliyatini rivojlantirishni ko‘zda tutadi. 

Innovasion faoliyat mazmuni va uning maqsadi. Ta’lim sifatini ta’minlash-

bitiruvchilarning kasbiy tayyorgarlik darajsi bilan birga o‘quv jarayonining qanday 

tashkil etilishi va uning belgilangan sifat mezonlariga javob berishida ko‘rinadi. 

Ushbu vazifa bir qator qonunchilik va me’yoriy hujjatlarda, xususan, Kadrlar 

tayyorlash milliy dasturida kadrlar tayyorlash tizimi va mazmunini mamlakatning 

ijtimoiy va iqtisodiy taraqqiyoti istiqbollaridan, jamiyat ehtiyojlaridan, fan, 

madaniyat, texnika va texnologiyalarning zamonaviy yutuqlaridan kelib chiqqan holda 

qayta qurish misolida aniq maqsadlarga yo‘naltirilgan ko‘rsatma va tamoyillar 

ko‘rinishida o‘z aksini topgan. 

Hozirgi davrda ta’lim samaradorligini oshirish, mutaxassislarning kasbiy 

kompetentlik darajasini rivojlantirish, pedagog kadrlarni innovasion faoliyatga 

yo‘naltirish, oliy ta’lim muassasalaridagi o‘quv jarayoniga innovasion ta’lim va 

axborot-kommunikasiya texnologiyalarini tatbiq etish, ilg‘or xorijiy tajribalarni 

o‘zlashtirish va maqsadli yo‘naltirish oliy ta’lim tizimini modernizasiyalashdagi dolzarb 

vazifalar sifatida belgilandi. 

Oliy ta’lim tizimini modernizasiyalash (ingl. modern – yangilangan, zamonaviy, 

tekor o‘sish) ta’lim jarayoniga nisbatan innovasion yondashuvni talab etadi. 

Globallashuv jarayonlarida ta’limga innovasion yondashuvning ijtimoiy-pedagogik 

zaruriyati.  Hozirgi globallashuv jarayonlarida ta’limga innovasion yondashuvning 

ijtimoiy-pedagogik zaruriyati quyidagilar bilan o‘lchanadi: 

1. Fan-texnika taraqqiyoti va ijtimoiy-iqtisodiy yangilanish uzluksiz ta’lim tizimi, 

xususan, oliy ta’lim muassasalaridagi o‘quv jarayonini ilg‘or xorijiy tajribalarni 

o‘rganish, ta’limdagi innovasion yondashuvlar va axborot texnologiyalaridan 

foydalangan holda takomillashtirish; 

2. Talaba-yoshlardagi ma’lumotlilik darajasi, intelektual salohiyat, ijtimoiy faollik, 

ijodkorlik ko‘nikmalarini rivojlantirishga xizmat qiluvchi shaxsga yo‘naltirilgan 

o‘qitishning samarali tashkiliy shakllari, texnologiyalarini yaratish va amaliyotga 

tatbiq etish; 

3. Pedagogik innovasiyalarni o‘zlashtirish va uni tatbiq etishga nis-batan 

o‘qituvchining kasbiy-innovasion kompetentligini rivojlantirish zarurati. 

“Gimnastika nazariyasi va uslubiyati” fani “Umumrivojlantiruvchi mashqlarni 

o‘rgatish metodikasi” modulini interfaol o‘qitish-bilish faoliyatini rivojlantirishning 

maxsus tashkiliy shakli ekanligi. Guruhda interfaol o‘qitish metodlaridan foydalanish 

yo‘llari. 

Zamonaviy pedagogik-psixologik tadqiqotlarning amaliy yo‘nalishi sifatida 

bugungi kunda pedagogikada o‘qitishning bir necha metodlari farqlanadi: 

1. Passiv – ta’lim oluvchi o‘qitishning “ob’ekti” sifatida namoyon bo‘ladi 

( tinglaydi va ko‘radi); 

2. Aktiv – ta’lim oluvchi o‘qitish jarayonining “sub’ekti” sifatida namoyon 

bo‘ladi( mustaqil ish, ijodiy topshiriqlar); 

3. Interfaol – pedagog va ta’lim oluvchilarning o‘zaro hamkorligi. Interfaol so‘zi 

inglizcha so‘z bo‘lib, «inter» - o‘zaro va «act» - harakat qilmoq ma’nolarini bildirib, 

ularning umumiy mazmuni interfaol - ya’ni o‘zaro harakat qilmoq ma’nosini anglatadi. 

Bunday o‘zaro harakat turlariga “talaba–o‘qituvchi” va “talaba-talaba”ning maqsadli 

harakatlarini kiritish mumkin. Interfaol o‘qitishda o‘qituvchi o‘quv faoliyatninig faol 

tashkilotchisi bo‘lib, o‘quvchi bu faoliyatning sub’ekti sifatida namoyon bo‘ladi. 

Interfaol o‘qitish bu bilish faoliyatini rivojlantirishning maxsus tashkiliy shakli 

bo‘lib, interfaol o‘qitish jarayonida ta’lim oluvchi o‘qitishning ob’ektidan o‘zaro 

hamkorlikning sub’ektiga aylanishi, o‘quv jarayonida faol ishtirok etishi bilan 

tavsiflanadi. 

O‘qitishning interfaol metodlari hayotiy vaziyatlarni modellashtirish, rolli 

o‘yinlardan foydalanish, muammolarni hamkorlikda yechishda ko‘rib chiqiladi. 

Interfaol o‘qitish talabalardan axborotlarni o‘zlashtirish jarayonida faollik, 

ijodkorlik, mustaqillikni shakllantiribgina qolmay, ta’lim maqsadlarining to‘laqonli 

amalga oshishiga yordam beradi. Bunda ta’limning quyidagi konsepsiyalari 

fundamental asos sifatida hizmat qiladi: 

 o‘qituvchining jadal faoliyati – o‘quv faoliyatining asosiy ko‘rinishi sifatida 

namoyon bo‘lib, u mazkur harakatning sub’ekti va tashkilotchisi sifatida faoliyat 

ko‘rsatadi; 

 o‘quv faoliyatining asosiy negizi va natijasi, mazkur faoliyatning sub’ekti – 

talaba hisoblanadi; 

 muvaffaqiyatli o‘quv faoliyatining asosiy ko‘rsatkichi, uning natijasi 

o‘quvchining fikrlash usullarini o‘rganish va amaliy masalalarni ijodiy hal etish, erkin, 

mustaqil harakat qila olish ko‘nikmalarini shakllantirishdan iborat; 

 o‘quv faoliyatning asosiy ko‘rsatkichi o‘quv topshiriqlari xisoblanadi. Bunda 

ta’lim jarayonining asosiy sub’ekti bo‘lgan talabada fikrlash, bilish harakati usullarini 

rivojlantiruvchi o‘qitish taktikasi muhim o‘rin tutadi; 

 o‘quv faoliyatini amalga oshirish jarayoni talabadan o‘zining shaxsiy bilish 

mahorati va ko‘nikmalarini o‘zlashtirib olishi uchun zamin hozirlashdan iborat. 

Oliy ta’lim muassasalarida zamon bilan hamnafas ta’lim tizimini yaratish, albatta 

ilg‘or jahon texnologiyalaridan samarali foydalanishni taqozo qiladi. Bunday tizimni 

yaratish uchun ta’lim muassasasini axborot-kommunikasiya texnologiyalaridan keng 

foydalangan holda dunyo axborot tizimlari bilan bog‘lash va ularning uzluksizligini 

ta’minlash maqsadida ta’lim muassasasida lokal kompyuter tarmog‘i yaratilib, ular 

xalqaro internet tarmog‘iga doimiy ravishda ulanishi lozim. 

Barcha jarayonlar jadal rivojlanayotgan hozirgi davrda mamlakatimiz ta’lim 

tizimida ham boshqa sohalardagidek axborot-kommunikasiya texnologiyalaridan keng 

foydalanilmoqda. Ta’lim muassasalarining moddiy-texnika ta’minoti 

takomillashtirilmoqda, jumladan, axborot-kommunikasiya texnologiya vositalari bilan 

ta’minlanmoqda. 

Xulosa 

Jismoniy tarbiya va sport ta’lim muassasalarida ta’lim sifatini oshirishga, ta’lim 

bosqichlarining o‘zaro uzviyligi va uzluksizligini ta’minlashda masofaviy ta’lim, 

zamonaviy pedagogik texnologiyalar, ilg‘or chet el tajribalari va modul  tizimiga o‘tish 

bo‘yicha qator chora-tadbirlar amalga oshirilmoqda. 

Xulosa shundan iboratki, ta’lim sifatini ta’minlash – bilim oluvchilarning kasbiy 

tayyorgarlik darajsi bilan birga o‘quv jarayonining qanday tashkil etilishi va uning 

belgilangan sifat mezonlariga javob berishida ko‘rinadi. 

